
RAQAMLI IQTISODIYOT 
SHAROITIDA ZAMONAVIY 
MEHNAT BOZORINING 
RIVOJLANISHI

Layli Mirzayeva
Buxoro davlat universiteti Iqtisodiyot va turizm fakulteti Raqamli 
iqtisodiyot yo‘nalishi 1-kurs magistranti

Annotatsiya: Ushbu maqolada mamlakatimizda raqamli iqtisodiyot sharoitida mehnat munosabatlari, mehnat bozori xus-
usiyatlari va uning rivojlanishi haqida nazariy ma’lumotlar va zamonaviy mehnat bozorining amaliy jihatlari ochib berilgan.

Kalit so‘zlar: mehnat, inson kapitali, mehnat bozori, raqamli iqtisodiyot, an’anaviy ish, virtual ish.
Abstract: This article reveals theoretical information about labor relations, the characteristics of the labor market and its 
development in the digital economy in our country, as well as the practical aspect of the modern labor market.

Key words: labor, human capital, labor market, digital economy, traditional labor, virtual labor.
Аннотация: В данной статье раскрыты теоретические сведения о трудовых отношениях, характеристике рынка 
труда и его развитии в условиях цифровой экономики в нашей стране, а также практический аспект современного 
рынка труда.

Ключевые слова: труд, человеческий капитал, рынок труда, цифровая экономика, традиционный труд, вирту-
альный труд.

K I R I S H
Mamlakatni rivojlantirish sur’atlarini oshirish, milliy iqtisodiyotni cho‘qqilarga chiqarish, iqtisodiy o‘sishni 

ta’minlash, eng avvalo, har qanday jamiyatning boyligi hisoblangan ishlab chiqaruvchi kuchlarning tarkibiy 
qismi hisoblangan inson mehnat faoliyatining natijasi bilan bog‘liqdir. Samarali mehnat davlat milliy iqtisodiyo-
tini rivojlantirish sur’atlarini barqaror oshirishning asosi bo‘libgina qolmasdan, u mamlakat aholisining farovon 
turmush kechirishini ta’minlash va ularga kerak bo‘lgan ehtiyojlarini qondirish vazifasini ham hisoblanadi.

Mamlakatimizda amalga oshirilayotgan barcha islohotlarning tub maqsadi – bu inson farovonligi, uning 
munosib farovon turmush darajasini ta’minlashdan iborat. Bu esa, o‘z navbatida davlat tomonidan aholining 
samarali ish bilan band bo‘lishiga barcha shart-sharoitlarni yaratib berishi, shu jumladan, tadbirkorlar uchun 
qulay biznes yuritish muhiti, investitsiya, soliq siyosati, shaffoflik, sud-huquq tizimining adolatli bo‘lishi kabi 
omillarga bog‘liq. Chunki mamlakatmizda yaratilayotgan ish o‘rinlarining 90 foizi xususiy sektor hissasiga to‘g‘ri 
keladi va aynan iqtisodiyotning taraqqiyoti kichik va o‘rta biznesning rivojlanishi bilan bog‘liq. Mamlakatimizda 
boshlangan tub islohotlarning asosini “O‘zbekiston Respublikasining 2021–2030-yillarda aholi bandligiga 
ko‘maklashish strategiyasi”, O‘zbekiston Respublikasining “Aholini ish bilan ta’minlash to‘g‘risida”gi Qonuni, 
2017–2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha Harakatlar 
strategiyasi tashkil etadi va unda aholining ish bilan bandligi masalasi alohida o‘rin tutadi. Mamlakatimizda 
demografik holatning keskinligi, aholi sonining yuqori sur’atlarda o‘sishi va har yili 500 mingdan ortiq yoshlarning 
mehnat bozoriga kirib kelishi aholining barqaror ish bilan bandligi masalasini o‘ta dolzarb qilib qolmoqda1.

Hozirda mamlakatimizning istiqbolini belgilab beruvchi hujjatlarda raqamli va bilimga asoslangan iqtisodi-
yo  tni shakllantirish, yuqori malakali kadrlarni tayyorlash, ularning kompetensiyasini rivojlanishi, izchil va uzluksiz 
rivojlanishini hamda aholining samarali ish bilan bandligini, aholi va davlat organlari o‘rtasidagi munosabatlarni, 
jumladan, mehnat munosabatlarini raqamli elektron platformalar yordamida amalga oshirishni nazarda tutadi.

1 O‘zbekiston Respublikasi Prezidentining 2017-yil 7-fevraldagi PF-4947-sonli Farmoniga 1-ILOVA. 2017 – 2021-yillarda O‘zbekiston 
Respublikasini rivojlantirishning beshta ustuvor yo‘nalishi bo‘yicha Harakatlar strategiyasi

M A V Z U G A  O I D  A D A B I Y O T L A R  T A H L I L I
Yigirma birinchi asrning ikkinchi o‘n yilligidan boshlab kompyuterlashtirish, 3D texnologiyalar, sun’iy intel-

lekt, robot texnikasi va mehnatning boshqa zamonaviy vositalari, yangi texnologiyalarning rivojlanishi o‘ziga xos 
ahamiyatga ega. Shu tufayli an’anaviy xizmat ko‘rsatish, savdo, boshqarish sohalaridagi faoliyat turlari, ta’lim, 
san’at, huquqshunoslik, kommunikatsiya-aloqa tarmoqlarida ish bilan bandlikning shakllari tubdan o‘zgarib 
bormoqda. Natijada avvalgi industrial jamiyatdan yangi, innovatsion iqtisodiyotga o‘tish kuzatilmoqda. Buning 
natijasida turlicha xususiyatlarni tarmoq va sohalarda ko‘rish mumkin: 

● tarmoq va sohalarda juda ham samarali sanoat, bilimlar industriyasi, yalpi ichki mahsulot hajmida yuqori 
sifatli va innovatsion xizmatlarni qamrab olgan innovatsion sektor ustunlik qila boshladi; 

● tarmoq va sohalarda miqdor jihatdan o‘sishdan ko‘ra ko‘proq sifat jihatdan yangi innovatsion o‘zgarish-
larga moyillik sezilarli darajada o‘zgara boshladi; 

● tarmoq va sohalarda faoliyatning barcha turlarini keskin raqobat qamrab olgan; 
● “mehnat” omili “inson kapitali” tomon o‘zgarmoqda, bu – zamonaviy mehnat bozorida yuqori malakaga, 

ijodiy va ilmiy salohiyatga ega xodimlarga talabni kuchaytirmoqda.
Zamonaviy mehnat bozorining eng yangi nazariyasi 2010-yilda iqtisodiyot sohasida Nobel mukofotiga 

sazovor bo‘lgan uch iqtisodchi olim – amerikalik Piter Daymond va Deyl Mortensen hamda Buyuk Britaniya 
Akademiyasining a’zosi Kristofer Pissarides tomonidan ilgari surildi. Agar Piter Daymond va Deyl Mortensen 
ba’zan mehnat bozorida bo‘sh ish joylari ko‘p bo‘lganda ham ishsizlik paydo bo‘ladi, degan xulosaga kelgan 
bo‘lsalar, Kristofer Pissarides o‘zining inqilobiy nazariyasi – ishsizlar ish joyini qancha faol qidirsalar, shuncha 
ko‘p ish joylari yaratilishini asoslab berdi2.

Zamonaviy mehnat bozori mavzusiga oid turli xorijiy nazariyalar qatorida MDH davlatlari va O‘zbekistonlik 
iqtisodchi olimlarining tadqiqotlari ham muhim metodologik ahamiyatga ega. Mehnat bozorini aholining ish bilan 
bandligi siyosatini amalga oshirish orqali tartibga solishga nisbatan turlicha yondashuvlarga, eng avvalo, “ish 
bilan bandlik sohasi” va “mehnat bozori” tushunchalariga asoslanadi3.

Mamlakatimiz iqtisodchi olimlarning e’tiroficha: “Mehnat bozori – ishga qobiliyatli aholining faol (ish bilan 
band va mehnatga muhtoj aholi) qismi bilan ish beruvchilar o‘rtasidagi o‘zaro munosabatlaro tartibga soluvchi, 
“mehnat qobiliyati”ni sotish-sotib olishni amalga oshiruvchi hamda ishchi kuchiga talab va taklif o‘rtasidagi nis-
batlarni bevosita barqarorlashtiruvchi ko‘p omilli, murakkab ijtimoiy-iqtisodiy jarayonlar tizimidir”4.

Mahalliy iqtisodchi olimlar D.N.Rahimova, G.Q.Abdurahmonova, Sh.R. Xolmo‘minovlar ish bilan bandlik 
va mehnat bozorini makroiqtisodiyot bilan bog‘liq holda tadqiq etish zarurligini uqtirishadi. Ish bilan bandlik va 
mehnat bozori umumiy makroiqtisodiy tizimning bir-biri bilan bog‘liq elementlaridir. Shuning uchun ish bilan 
bandlik va mehnat bozorining hozirgi davrdagi muammolarini o‘rganish mazkur konsepsiyaga asoslanishi 
kerak, deb hisoblaydilar5.

Shunday qilib, ish bilan bandlik makro, shuningdek, mikrodarajadagi (bevosita korxonalarda, ishlab chiqa-
rish sohasi va bozorda) ijtimoiy-iqtisodiy munosabatlarning turli shakllarini o‘zida mujassamlashtirgan ijtimoiy 
umumiqtisodiy kategoriya hisoblanadi. Shu ma’noda biz ish bilan bandlikka oid nazariyalarni umumlashtirgan 
holda, ish bilan bandlikni jismoniy shaxslarning qonunga zid bo‘lmagan, ularning shaxsiy va ijtimoiy ehtiyojlarini 
qondirish bilan bog‘liq, ularga ish haqi yoki mehnat daromadi keltiradigan faoliyat, shuningdek, bunda mehnat 
bozorida ish kuchiga talab va taklifning miqdor hamda sifat jihatdan mutanosibligi darajasini aks ettiruvchi ijti-
moiy-iqtisodiy munosabatlarning paydo bo‘lishi, deb baho beramiz.

T A D Q I Q O T N I N G  U S U L L A R I
Ushbu maqolani yozishda qiyosiy statistik tahlil, statistik guruhlash, ilmiy va mantiqiy fikrlash kabi usul-

lardan foydalanilgan.

T A H L I L  V A  N A T I J A L A R
Mehnat bozorida olib borilgan tadqiqotlar hozirgi davrda ish bilan bandlikda jiddiy o‘zgarishlar sodir bo‘layot-

ganligidan dalolat beradi. Eng avvalo, ish kuchining mobilligi ortib bormoqda. Korxonalarda tobora ko‘proq 
xo dimlar ishdan bo‘shayotgani holda, yangi xodimlarni yollash ham ortmoqda. Shu bilan birga zamonaviy 

2 Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. Respublikasi 
Fanlar akademiyasi “Fan” nashriyoti davlat korxonasi, 2019

3 Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. Respublikasi 
Fanlar akademiyasi “Fan” nashriyoti davlat korxonasi, 2019

4 Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. Respublikasi 
Fanlar akademiyasi “Fan” nashriyoti davlat korxonasi, 2019

5 Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. Respublikasi 
Fanlar akademiyasi “Fan” nashriyoti davlat korxonasi, 2019

malaka va bilimlarga ega bo‘lgan mutaxassislarga talab muttasil ortib bormoqda. Xodimlaming mehnat sha-
roitlari ham tubdan o‘zgarmoqda. Masofada turib ishlash, teleish, muayyan loyiha doirasida shartnoma aso-
sida mehnat faoliyatini amalga oshirish tobora ommalashib bormoqda. Bu esa ko‘p jihatdan raqamlashtirish, 
axborot-kommunikatsiya texnologiyalarining rivojlanishi bilan bog‘liq.

Raqamli iqtisodiyotning jamiyat hayotiga keng kirib kelishi barcha sohalarda mehnat faoliyatida AKTdan 
foydalanish natijasida “haqiqiy” va “virtual” dunyo bilan uzviy bog‘lanish sharoitida bo‘lishni taqozo etmoqda. 
Keng qamrovli ulanish tufayli hatto masofa ham ish bilan bandlikni ta’minlashda muammo bo‘lmay qoldi. 
Raqamli iqtisodiyot nafaqat bilimga asoslangan iqtisodiyotni shakllantirish, mehnat bozorida intellektual, yuqori 
malakali, bilimli kadrlarga bo‘lgan talabning ortishi, balki, mehnat munosabatlarini rasmiylashtirishdagi ahami-
yati va asoslarini O‘zbekistonda qabul qilingan quyidagi hujjatlarda ko‘rish mumkin. (1-rasm).

Raqamli 
O‘zbekiston–2030 
strategiyasi

2030- Barqaror 
rivojlanish sohasida 
milliy maqsad va 
vazifalar

2021–2030-yillarda 
aholi bandligiga 
ko‘maklashish 
strategiyasi

2022–2030-yillarda 
O‘zbekistonni 
innovatsion rivojlanish 
strategiyasi

O‘zbekistonning 
2035-yilgacha 
rivojlanishi 
strategiyasi 
konsepsiyasi

Raqamli iqtisodiyot va 
elektron hukumatni 
shakllantirish

Samarali va munosib 
bandlikni oshirish

Rasmiy va barqaror 
bandlikni kengaytirish

Inson kapitalini 
rivojlantirish

Yuqori iqtisodiy o‘qish 
va o‘rta sinfning 
shakllanishi

1-rasm: Raqamli iqtisodiyot sharoitida mehnat munosabatlarini rasmiylashtirish asoslari

Raqamli iqtisodiyotda robot texnikasi va sun’iy intellekt kabi zamonaviy texnologiyalar orqali ish joylari 
avtomatlashtirilmoqda, ishlab chiqarish tubdan takomillashyapti, buning natijasida, mehnat unumdorligi keskin 
ortishi bilan birga, ushbu jarayonlar butun jahon mehnat bozoriga kuchli ta’sirini ko‘rsatmoqda. “McKinsey-MGI” 
global instituti ekspertlarining fikricha, raqamli texnologiyalar yaqin 20 yil ichida hozirgi paytda ishlab chiqar-
ishda xodimlar ishtirokida bajarilayotgan operatsiyalarning 50 % ga yaqinini avtomatlashtirish imkonini beradi6.

Ishlab chiqarishning avtomatlashtirilishi bugungi kunda mehnat faoliyatini amalga oshirish uchun o‘rta 
malaka talab qilinadigan ish joylariga ham ta’sir ko‘rsatishi shubhasizdir. Oqibatda ana shu toifa xodimlaming 
anchagina qismi qisqartirilishi talab qilinadi. So‘nggi ma’lumotlarga muvofiq, jahonda 192,7 mln kishi ishsiz, 
mehnatga layoqatli aholining 30 dan 45 % gachasi ish izlayotganligi yoki qisman ish bilan bandligi, deyarli 75 
mln yoshlar rasman ishsiz sifatida ro‘yxatga olinganligi hisobga olinsa, fan-texnika taraqqiyoti yutuqlarining 
ishlab chiqarishga keng joriy etilishi jahon mehnat bozoriga jiddiy ta’sir ko‘rsatishi shubhasizdir7.

Hozirgi globallashuv jarayonida ko‘pincha tashkilotlarda ishlaydigan xodimlar yangi innovatsion texnologi-
yalarni o‘zlashtirishni istamaydilar yoki ular buni zarurat tufayli qiladilar. Tashkilot rahbarlari o‘z xodimlarini inno-
vatsiyalarni faol o‘rganishlari maqsadida doimo o‘qish va malakasini oshirish yoki qayta tayyorlashga yubor-
ishadi. Xodimlarning ko‘pchiligi qayta o‘qitilgandan keyin korxona tashkilotda rivojlanishni kuzatish mumkin. 
Zamonaviy mehnat bozori juda tez o‘zgarib borayotganini hisobga olib, kasblarga qiziqish yetarlicha tez o‘zgar-
moqda. Hozirgi kunda an’anaviy va noan’anaviy(virtual) ish faoliyat ajratilib ko‘rsatiladi va ularning xususiyat-
larini ham aytib o‘tish lozim. Noan’anaviy(virtual) ish bandlikda ijtimoiy-mehnat munosabatlari an’anaviylardan 
quyidagilar bilan farqlanadi:

● ijtimoiy-mehnat munosabatlari subyektlari o‘rtasidagi munosabatlar hamkorlik, sheriklik xususiyatiga 
ega bo‘ladi. Chunki xodim mehnat faoliyatini ish beruvchidan masofada turib amalga oshiradi;

● xodimlar rahabariyat tomonidan nazorat qilinmaydi, mustaqil qarorlar qabul qiladi, o‘z mehnatini mus-
taqil tashkil etadi;

● ish vaqtidan foydalanishda xodimlar katta erkinlikka ega, ular o‘z ish vaqtlarini mustaqil rejalashtiradi. 
Masofada turib ishlashda an’anaviy ish joyi xususiyatida ham jiddiy o‘zgarishlar ro‘y beradi. (2-jadval)8.

6 Measuring the Digital Economy/A new perspective // http: //ec.evropa. eu/eurostat/documents 
7 Technology, jobs, and the future of work // http: // www.mckinsey. com
8 Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. Respublikasi 

Fanlar akademiyasi “Fan” nashriyoti davlat korxonasi, 2019. 513-bet

2-jadval: An’anaviy va virtual ish joylarining xususiyatlari
Xususiyatlar An’anaviy ish joylari Virtual ish joylari

Amal etish vaqti Doimiy, barcha xodim lar uchun bir xil 
masalan 9 dan 18 gacha Xodim uchun eng maqbul vaqtda

Ish o‘rnining joylashishi Qoida bo‘yicha, korxonada, 
tashkilotda va muassasa doirasida Xodim uchun qulay vaqtda

Amal etish muddati Asosan uzoq muddatli Asosan qisqa muddatli
Ish beruvchi Asosan bitta Ko‘pincha bir nechta
Mehnatga haq to‘lash shakli Vaqtbay va soatbay Soatbay 

Raqamli texnologiyalar zamonaviy mehnat bozoriga ijobiy ta’sir ko‘rsatishini aytib o‘tish lozim. Birinchi 
navbatda, “raqamli iqtisodiyot” ish haqi darajasi yuqori bo‘lgan yangi ish joylarining yaratilishiga xizmat qiladi. 
Buni, jumladan, AQShning “GE” mashinasozlik kompaniyasi misolida yaqqol ko‘rish mumkin. Ushbu kompaniya 
2020-yilgacha bo‘lgan davrda raqamli texnologiyalardan foydalaniladigan jahondagi eng yirik o‘nta kompaniya 
qatoridan o‘rin olishni o‘z oldiga maqsad qilib qo‘ygan. “GE”, jumladan, dasturchi xodimlarining sonini 20 ming 
kishiga yetkazishni rejalashtirmoqda. Buni mashinasozlik sohasida misli ko‘rilmagan inqilobiy strategiya sifatida 
baholash mumkin9.

O‘zbekistonda ham aholini masofaviy ish bilan ta’minlash istiqbollari katta. Shuning uchun, eng avalo, 
axborot-kommunikatsiya texnologiyalarini jadal rivojlan  tirish choralari ko‘rilmoqda. 2023-yilning o‘zida mam-
lakatda Internetdan foydalanuvchilar soni ikki baravarga ortdi va 26,7 mln kishini tashkil etdi. Mintaqalarda 
18,3 mingta baza stansiyalari o‘rnatilgan. “Elektron hukumat” faoliyati kuchaytirilib, u orqali ko‘rsatilayotgan 
xizmatlar turlari va hajmi muttasil ortib bormoqda. 

X U L O S A  V A  T A K L I F L A R
Xulosa qilib shuni aytish mumkinki, raqamli iqtisodiyot davrida mehnat bozori bo‘yicha zamonaviy bilimga, 

axborotga ega bo‘lish juda muhim hisoblanadi. Chunki turli tarmoq va sohalarda o‘z ishini yuritayotgan korxo-
nalar faoliyatidagi samarali bandlikni ta’minlash ular uchun zamonaviy ishchi kuchi bilan ta’minlash dolzarb 
hisoblanadi. Shunday ekan, mehnat bozori infratuzilmasi shakllanishi va rivojlanishining muhim shart-sharoiti, 
vositasi bo‘lib, uning subyektlari o‘rtasidagi aloqalarni ta’minlovchi mehnat bozori axborot tizimini shakllanti-
rishdan iboratdir. Raqamli iqtisodiyot zamonaviy mehnat bozorida mehnat unumdorligini oshirishga olib keladi, 
raqamli texnologiyalar xodim malakasining taqdim etilayotgan ish joyiga to‘liq va aniq muvofiq bolishini ta’min-
laydi. Shu bilan birga, u ishsizlikni kamaytiradi, chunki xodimga axborot texnologiyalardan foydalangan holda 
o‘zi uchun ish topish muddatini keskin qisqartiradi. Raqamli texnologiyalar avval mehnat bozorida mavjud 
bo‘lmagan kasb va mutaxassisliklarni ham yaratishga xizmat qiladi.

Foydalanilgan adabiyotlar ro‘yxati:
1. O‘zbekiston Respublikasining “Aholini ish bilan ta’minlash to‘g‘risida”gi Qonuni.
2. O‘zbekiston Respublikasining 2021–2030-yillarda aholi bandligiga ko‘maklashish strategiyasi”.
3. O‘zbekiston Respublikasi Prezidentining 2017-yil 7-fevraldagi PF-4947-sonli Farmoniga 1-ILOVA. 2017–2021-yillarda 

O‘zbekiston Respublikasini rivojlantirishning beshta ustuvor yo‘nalishi bo‘yicha Harakatlar strategiyasi.
4. O‘zbekiston Respublikasi Prezidentning 16.09.2021-yildagi PQ- 5245 son qarori.
5. Abduraxmonov Q.X., Shoyusupova N.T. Aholini ish bilan bandligi. O‘quv qo‘llanma. – T.: 2011. – 291 b.
6. Kalandar Abdurahmonov.Mehnat iqtisodiyoti: Nazariya va amaliyot / Darslik. Kalandar Abdurahmonov. Т.: O‘zbekiston. 

Respublikasi Fanlar akademiyasi “Fan” nashriyoti davlat korxonasi, 2019
7. Xolmo‘minov Sh.R., Xolmurodov S.E. Mehnat bozori iqtisodiyoti. O‘quv qo‘llanma. – T.: 2013. – 228 b.
8. Xolmo‘minov Sh.R. Mehnat bozori iqtisodiyoti. O‘quv qo‘llanma. – T.: O‘zbekiston yozuvchilar uyushmasm adabiyot 

jamg‘armasi nashriyoti, 2004. – 144
9. Measuring the Digital Economy/A new perspective // http: //ec.evropa. eu/eurostat/documents 
10. Technology, jobs, and the future of work // http: // www.mckinsey. com
11. World employment and social outlook, http: // www.ilo.org

9 World employment and social outlook, http: // www.ilo.org



979https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 4

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


